ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 4-Ի  № 958-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Ֆինանսների նախարարություն
	27.12.2021թ.

	
	N 01/11-1/21363-2021

	Առաջարկություններ  և դիտողություններ և չկան:
	Ընդունվել է ի գիտություն:



	2. Արդարադատության նախարարություն

	20.01.2022թ.

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

	N 01/27-1/2381-2022

	1. «Հայաստանի Հանրապետության կառավարության 2014 թվականի սեպտեմբերի 4-ի N 958-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 2-րդ հոդվածի 1-ին մասի 2-րդ կետին՝ նկատի ունենալով Նախագծի 1-ին կետի 1-ին ենթակետի կարգավորումը և «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջը, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Միաժամանակ, Նախագծի նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 33-րդ հոդվածին, իսկ «Նորմատիվ իրավական ակտերի մասին» օրենքի 34-րդ հոդվածի 4-րդ մասին կատարված հղումը հանել:

	1. Ընդունվել է:

Նախագծում կատարվել է համապատասխան փոփոխություն.

	2. Նախագծի 1-ին կետի 1-ին ենթակետում «փոխել» բառն անհրաժեշտ է փոխարինել «փոխարինել» բառով:

	2. Ընդունվել է:

Նախագծում կատարվել է համապատասխան փոփոխություն.

	3. Նախագծով հաստատվող հավելվածի (այսուհետ՝ Հավելված) 1-ին կետում «ժամկետները» բառն անհրաժեշտ է հանել՝ նկատի ունենալով «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 45-րդ հոդվածի 3-րդ մասի կարգավորումը, որի համաձայն՝ քննչական կոմիտեի համազգեստի, տարբերանշանների նկարագիրը և կրելու կարգը սահմանում է Կառավարությունը:
Միաժամանակ, առաջարկում ենք Հավելվածի 1-ին կետը շարադրել հետևյալ կերպ՝ 
«1. Սույն կարգով կարգավորվում են Հայաստանի Հանրապետության քննչական կոմիտեի ինքնավար պաշտոն զբաղեցնող անձանց համազգեստի, տարբերանշանների նկարագրի և դրանք կրելու կարգի հետ կապված հարաբերությունները:»:
	3. Ընդունվել է:
Նախագծում կատարվել է համապատասխան փոփոխություն.

	4. Հավելվածի 23-րդ կետի 1-ին ենթակետում «ձևերին» բառն անհրաժեշտ է փոխարինել «կանոններին» բառով՝ նկատի ունենալով Հավելվածով նախատեսված դրույթները։ Հարկ է նկատի ունենալ նաև, որ Հայաստանի Հանրապետության քննչական կոմիտեի ինքնավար պաշտոն զբաղեցնող անձը կարող է պարգևատրվել կրծքանշաններով և մեդալներով, որոնք նախատեսված չեն ՀՀ օրենսդրությամբ(օրինակ՝ պարգևատրվի մեկ այլ պետության համապատասխան մարմնի կրծքանշանով կամ մեդալով) և այս համատեքստում Հավելվածի 23-րդ կետի 2-րդ ենթակետով նախատեսված կարգավորումը կարող է խնդրահարույց լինել:

	4. Ընդունվել է:
Նախագծում կատարվել է համապատասխան փոփոխություն.

ՀՀ քննչական կոմիտե
